
                     U skladu sa članom 36.  Pravila studiranja za treći ciklus studija na Univerzitetu u Sarajevu, dostavljamo Vam na razmatranje i verifikaciju Izvještaj Komisije za ocjenu uslova kandidata MR. SENAHIDA GODINJAKA i podobnosti teme doktorske disertacije pod naslovom: „LIDERSTVO, POLITIKA I VOJNA SILA”  istraživačko polje sigurnosne i mirovne studije, koji je Vijeće Fakulteta političkih nauka Sarajevo prihvatilo na sjednici održanoj 08.09.2021. godine. 

                                S poštovanjem,

Prilog:                                                                                 D E K A N,

1. Izvještaj Komisije za ocjenu uslova                        ________________ 

kandidata i podobnosti teme.                              Prof. dr. Sead Turčalo
Akt obradio: Enisa Kadrić

Akt kontrolisao: Sanin Katica

Akt odobrio: Prof. dr. Elvis Fejzić
Dr. Selmo Cikotić, vanredni profesor, predsjednik

Dr. Vlado Azinović, redovni profesor, član

Dr. Sead Turčalo, vanredni profesor, član

VIJEĆU FAKULTETA POLITIČKIH NAUKA UNIVERZITETA U SARAJEVU

Na osnovu člana 59. (tačka m) Statuta Univerziteta u Sarajevu, a u vezi sa članovima 36. i 37. Pravila studiranja za treći ciklus studija na Univerzitetu u Sarajevu, Senat je na 27. elektronskoj sjednici održanoj 26. 05. 2021. godine donio Odluku o obrazovanju Komisije za ocjenu uslova kandidata i podobnosti teme doktorske disertacije pod naslovom LIDERSTVO, POLITIKA I VOJNA SILA u sastavu  Dr. Selmo Cikotić, vanredni profesor, predsjednik, Dr.Vlado Azinović, redovni profesor, član i Dr. Sead Turčalo, vanredni profesor, član. Nakon što je Komisija proučila dostavljenu finalnu prijavu teme doktorske disertacije, podnosimo Vijeću Fakulteta slijedeći:

IZVJEŠTAJ

1. Ocjena uslova kandidata

Senahid Godinjak je rođen 24. 06. 1971. godine u s. Godinja, opština Trnovo. Osnovnu školu je završio na Ilidži, Sarajevo, gdje je kao najbolji učenik generacije dobio nagradu Ognjen Prica. Srednju vojnu školu JNA je završio u Sarajevu kao najbolji pitomac u klasi, zbog čega je od strane saveznog sekretara za narodnu odbranu SFRJ bio nagrađen pištoljem s posvetom. Prvu godinu školovanja na Vojnoj akademiji KoV JNA je završio u Beogradu, s prosječnom ocjenom 9,95, ali je zbog rata u Republici Bosni i Hercegovini prekinuo školovanje i priključio se organizaciji odbrane domovine. 

Po okončanju rata, 1997/98. u Bangladešu je završio Vojnu akademiju. U periodu od 1998. - 2003. god. školovao se na Fakultetu sporta i tjelesnog odgoja Sarajevo, gdje je diplomirao s prosječnom ocjenom 9,20. Na istom fakultetu je odbranio magistarski rad 2011. godine. Doktorski studij je upisao na Fakultetu političkih nauka Sarajevo 2012. godine.

Tokom odbrambenog rata u Republici Bosni i Hercegovini je obavljao različite komandne dužnosti, a zbog izuzetnog doprinosa odbrani je odlikovan ratnim priznanjem ”Zlatni ljiljan”. Penzionisan je u činu pukovnika Vojske Federacije Bosne i Hercegovine. Nakon penzionisanja je u građevinskoj firmi OKI d.o.o. Sarajevo radio kao šef za plan i analizu. Obavljao je dužnost šefa kabineta ministra odbrane Bosne i Hercegovine od 2007. do 2011. god. Naredne dvije godine je bio na dužnosti izvršnog direktora JKP ZOI 84. Kao savjetnik predsjedavajućeg Gradskog vijeća Sarajeva je radio od kraja 2013. do kraja 2016. god. Od decembra 2016. do decembra 2019. je vrlo uspješno obavljao dužnost direktora EYOF 2019 d.o.o.. U julu 2020. god. je imenovan na dužnost šefa kabineta ministra sigurnosti Bosne i Hercegovine.

Senahid Godinjak je oženjen i ima dvojicu sinova.

2. Ocjena podobnosti teme doktorske disertacije

Problem istraživanja ovog rada je suština odnosa između liderstva, politike i vojne sile. sigurnost države, uključujući  tradicionalne i savremene (nastajuće) prijetnje njenoj sigurnosti. Bavi se univerzalnim iskustvima različitih prostora vezanih za interakciju i međusobni uticaj liderstva, politike i vojne sile, načinima na koji su uticali na razvoj ljudske zajednice. Različite državne zejednice su tokom historije svoje politike gradile na temeljima vojne sile, pri čemu su lideri imali ključnu ulogu u upotrebi i politike i vojne sile, kao i na mnoge druge društvene promjene tokom razvoja čovječanstva. 

U okviru predmeta istraživanja ovog rada se posebno akcentira etičnost i kompetentnos liderstva u različitim aspektima i formama njegove primjene. Sposobnost kreiranja vizije, kao krucijalno bitna dimenzija liderstva, izgrađivanje karizme u funkciji jačanja veze sa sljedbenicima i uticaja na saradnike, kao i značaj emocionalne inteligencije u procesu interakcije lidera i sljedbenika u različitim situacijama u kojima se ostvaruje proces vođenja su, također, važni sadržaji ovog istraživačkog projekta.

a) Ciljevi istraživanja i hipotetički okvir istraživanja

Doktorska disertacija ima za cilj rasvijetliti i sveobuhvatnije spoznati kompleksnu interakciju koja se ostvaruje između liderstva, politike i vojne sile.

Pojedinačna pitanja koja treba pojmovno definisati i dati njihovu naučnu elaboraciju su: 

1. Država,

2. Društvo

3. Konflikt

4. Rat

5. Politika

6. Militarizam

7. Sistem

8. Sigurnost

9. Sistem sigurnosti 

10. Sigurnosna politika

11. Koncepcija

12. Strategija

13. Doktrina

14. Vojna sila

15. Liderstvo

16. Vizija

17. Karizma

18. Inteligencija

19. Organizacija

Generalna hipoteza istraživanja je:

Ostvarujući funkciju liderstva, lideri su kroz politiku i upotrebu vojne sile značajno uticali, neposredno i posredno, na društvene tokove, na lokalnom, regionalnom, a ne rijetko i na svjetskom nivou, cjelokupnim trajanjem historije čovječanstva.
Posebne hipoteze

Posebna hipoteza (1):

Etično liderstvo je kvalitetom vizije i snagom uticaja na sljedbenike i situaciju dominantno napravilo krupne i pozitivne promjene u razvoju ljudskog društva, za razliku od ne etičnog koje je uglavnom proizvodilo destrukcije.

Posebna hipoteza (2):

Liderstvo svojim efektima, dobrim i lošim, najčešće određuje ishode mnogih društvenih i historijskih procesa i na nivou politike i strategije.

Posebna hipoteza (3):

Pored uticaja velikog broja aktera i faktora u svim političkim i strategijskim procesima i pojavama, na različitim geografskim prostorima i u različitim historijskim periodima, liderstvo ima najveći i odlučujući uticaj.

b) Metodološki pristup

Pristup istraživanju predmetne problematike, koja je sigurnosnog, politološkog, sociološkog, a dijelom i pravnog karaktera, je multidisciplinaran. Istraživanje u ovom radu će biti i teorijsko i historijsko, te će se kroz različite faze istraživanja kako bi se dokazale postavljene hipoteze implementirati sve metode opštenaučnog spoznavanja. 

Metode prikupljanja podataka:

Osnovne metode:

· Metoda analize  i

· Metoda sinteze.

Opštenaučne metode:

· Hipotetičko-deduktivna metoda – primjenjivati će se u formulaciji problema, teorijskom određenju predmeta istraživanja, od koncipiranja rada i zadatka, do njegovog završetka.

Metode prikupljanja podataka:

· Metoda analize sadržaja

· Metoda opservacije sa učešćem 

c) Opravdanost istraživanja

Osnovna naučna opravdanost ovog istraživanja temelji se na potrebi i mogućnosti istraživanja obimne i relevantne literature koja se bavi pitanjem liderstva, politike i upotrebe vojne sile.

Naučna opravdanost istraživanja temelji se na mogućnosti sticanja novih uvida u načine na koji se međusobno odnose lidertvo, politika i vojna sila. Odnos lidera i sljedbenika ima poseban fokus. Namjera ovog istraživanja je i u traženju odgovora na pitanje da li se lideri rađaju ili stvaraju.

Društvena opravdanost istraživanja temelji se na mogućnostima upotrebe rezultata istraživanja, posebno u smislu implementacije liderstva kroz politiku i različite načine korištenja vojne sile, razumijevajući taj odnos u historijskom kontekstu, u kontekstu uređenje savremenog društva i sa posebnim akcentom na etičkoj dimenziji liderstva. Naglašava se činjenica da se kvalitet liderstva primarno mjeri po njegovim efektima. Analiziraju se kriterijumi određivanja dobrog i lošeg liderstva. Istraživanje ima namjeru izgradnje razumijevanja o potrebi promjene svijesti u pravcu povećanog značenja etike, državotvorne svijesti pozitivnih društvenih vrijednosti lidera, što se implicitno reflektira na kvalitet politike i način korištenja vojne sile. 

Ovakve transformacije za posljedicu trebaju proizvoditi mobilizaciju šire zajednice i krupnije društvene promjene u pravcu napretka društvene zajednice i države u cjelini.

d) Teorijski okvir i pregled literature

Disertacija polazi od postavke da od samog nastanka ljudskog roda čovijek nastoji da se organizuje u određene zajednice. Počevši od porodice, roda, plemena, naroda pa do današnje najjače organizacije koju društvo u cjelini poznaje, a to je država. Razvoj ljudske zajednice kroz historiju, današnje društvene nauke su podijelile u tri velike cijeline: Stari vijek, Srednji vijek i Novi vijek. Karakteristično za sva tri ova perioda jeste prije svega brzina društvenih promjena koja se odigravala u svakom ovom periodu, kao i stepen i uloga razvoja nauke kao jednog od pokretača društvenih promjena.

Liderstvo kao značajna funkcija bilo koje organizacije, prirodno nastaje sa pojavom prvih organizovanih ljudskih zajednica. Historijski gledano, mnogo je vremena proteklo dok se ova važna funkcija svake organizacije počela promatrati iz naučnog ugla, a posebno definisala i upotrebljavala kao alat za unaprijeđenje i usavršavanje organizacija pod rukovodstvom čovjeka kao individue.

Bez obzira na njegovo dosta kasno naučno promatranje, liderstvo je bilo prisutno tokom cijelog razvoja ljudske zajednice. Različiti periodi svjedoče o vrlo naglašenoj ulozi lidera koji su u potpunosti obilježili vrijeme u kome su upravljali ljudskim zajednicama ili na drugi način doprinijeli upravljanju organizacija, kao što su u ranom periodu bili grčki filozofi, brojni naučnici ili umjetnici pa do velikih vojskovođa, revolucionara i državnika.

Kandidat uvažava činjenice da su oblici društvenog uređenja diktirali i na površinu izbacivali različite tipove lidera koji su do današnjih vremena ostali upamćeni kao velike ličnosti u ljudskoj historiji. Politika je u svim ovim fazama razvoja igrala ne samo veliku već i dominantnu ulogu u vođenju ljudskih zajednica. U njoj su najčešće bile integrirane mnoge funkcije različitih državnih organizacija od najprostijih pa sve do današnjih najsloženijih državnih struktura. Često su politike bile tako pozicionirane da se nije mogla povlačiti jasna crta imeđu političara, vojskovođe a u nekim slučajevima i naučnika. Otuda potreba da se odnos između politike i vojne sile dodatno istražuje, a liderstvo bi moglo biti jedan od indikatora njihove uzajamne korelacije.

Analiza postojećih naučnih radova nudi zaključak da na temu liderstva, politike, vojne sile  i sistema sigurnosti postoji veliki broj naslova, ali je mali broj autora odlučio i da sistematizuje znanja i napravi poveznicu između ovih važnih društvenih kategorija. 

Stoga je moguće zaključiti da ne samo da postoji mogućnost, već i naglašena potreba, da se ova naučna oblast, sa tako široko rasprostranjenim mogućnostima praktične primjene, dodatno teorijski istraži i elaborira.
Pregled literature: 

U okviru prijave za izradu ovedoktrske disertacije dostavljen je bogat opus relevantre literature koja se namjerava koristiti tokom izrade istraživanja. 

Priložena je lista od 118 knjiga čiji su autori relevantni domaći, autori iz regiona Zapadnog Balkana, te globalno relevantni autori koju su se u svojim djelima bavili temama od značaja za ovo istraživanje. 

Analizom popisane literature se može zaključiti da su neka djela koja se namjeravaju koristiti tokom izrade ove disertacije nastala davno, značajan dio naslova je nastao tokom prethodnih nekoliko decenija, a nemali broj naslova uključuje i izdanja koja su relevantna za pitanja liderstva, politike i vojne sile, publikovana su kod nas ili u svijetu tokom prethodnih nekoliko godina.

e) Obrazloženje strukture istraživanja

U prvom poglavlju će se postaviti teorijska osnova vezana za pojam liderstva, pojam politike i pojam vojne sile. Nakon toga će se pojasniti njihova međusobna interaktivna uslovljenost i povezanos, u historijskoj retrospektivi ali i u kontekstu sadašnjih i budućih međusbnih uticaja od interesa za disertaciju.
Drugo poglavlje će se  baviti historijskom paradigmom interakcije politike, liderstva i vojne sile, razmatrajući svaki od ovih činilaca pojedinačno, s jedne strane, kao i njihove međusobne veze i uticaje, s druge strane. U okviru ovog poglavlja se, također, razmatra i povezanost ovih faktora sa drugim činiocima od značaja za njih – kako u različitim historijskim periodima, tako i njihovu relevantnost bitnu za  sadašnje i buduće okolnosti.

Treće poglavlje će se baviti tipovima lidera tokom historije. Namjera ovog dijela disertacije vezana je za potrebu da se na bazi značajnih i presudnih liderskih modela koji su oblikovali historiju i događaje u različitim periodima ljudske historije i na različitim prostorima, razumiju suština liderstva na promjene koje se dešavaju i na način vođenje politike, a posebno sa stanovišta korištenja vojne sile.

Četvro poglavlje će se baviti etikom, kao važnom komponentom liderstva, politike i metoda upotrebe vojne sile. Suština razmatranja moralnih vrijednosti lidera, kao i značaja različitih etičkih principa u ostvarivanju uticaja na sljedbenike i način ostvarivanja različitih promjena predstavlja centralni sadržaj ovog poglavlja.

Peto poglavlje se bavi fenomenom liderstva na prostoru Bosne i Hercegovine tokom prethodne tri decenije. Razmatra se period dinamičnih i dramatičnih promjena koje su se dešavale nakon obnove nezavisnosti Bosne i Hercegovine. Sve krupne i dramatične promjene koje su se na prostoru Bosne i Hercegovine dešavale tokom prethodne tri decenije su u velikoj mjeri bile podložne svim pozitivnim i negativnim uticajima lidera. Postojenja širokog spektra raspoložive građe i podataka na temelju kojih se može analizirati značaj i uticaj lidersrtva na politiku i način upotrebe sile na prostoru Bosne i Hercegovine, ovom dijelu disertacije daje značajne mogućnosti i smisao.

f) Naučni doprinos predložene teme doktorske disertacije

Vrlo složena društvena praksa u okviru koje se ostvaruje interakcija liderstva, politike i mehanizama korištenja različitih instrumenata prisile, a posebno upotrebe vojne sile, do sada je ponudila mnoge teorijske i praktične osvrte o svim aspektima ove interakcije. Većina tih analiza i studija se uglavnom bavila pojedinačnim razmatranjem prethodno pomenutih činioca.

Ova disertacija ima namjeru da izuči svaki od ovih elemenata pojedinačno, kako u historijskom kontekstu, tako i u sadašnjim uslovima, ali i da uđe u složenu suštinu međusobne povezanosti i međusobne uslovljenosti lidestva i politike, kao i u veoma osjetljivu i opasnu praksu korištenja vojne sile. Upotrebu vojne sile i njene razorne efekte, ova analiza želi staviti u kontekst procesa realiziranja liderstva kao sposobnosti ostvarivanja uticaja na sljedbenike i na situaciju, odnosno društvene promjene, s jedne, i vođenja politike, kao najsloženije društvene vještine i prakse, s druge strane.

Disertacija, također, ima za cilje da, na bazi dostupnih saznanja i postojećih teorijskih postavki uspostavi teorijsku i praktično ostvarivu vezu između lidesrtva, politike i različitih načina upotrebe vojne sile. Ovako postavljene teorijske i praktične spoznaje, relevantne za sadašnje stanje odnosa, namjerava se temeljiti na spoznajama iz neposredne ali i starije historije, sa posebnom namjerom da su urade na način da budu relevantna i za buduće vremena.

Jedan od ciljeva disertacije jeste i namjera da se sve prethodno postignute teorijske i praktične spoznaje apliciraju i kontekstualiziraju na uslove koji su prisutni u okviru države Bosne i Hercegovine.   

3) Mišljenje i prijedlog Komisije:    

U postupku prijave doktorske disertacije kandidat je iskazao znanstvenu legitimaciju za bavljenje ovom temom te ličnu posvećenost istraživanim pitanjima, što ga, pored općih odličnih kvalifikacija na dosadašnjim razinama obrazovanja, osposobljenošću metodološkim znanjima i tehnikama, te posvećenošću znanstvenim radom, čini kvalificiranom za izradu ove disertacije.  

Na osnovu iznesenom Komisija predlaže Vijeću Fakulteta političkih nauka Univerziteta u Sarajevu da pozitivno ocijeni uvjete kandidata mr. Senahida Godinjaka za izradu doktorske disertacije, a temu doktorske disertacije pod naslovom LIDERSTVO, POLITIKA I VOJNA SILA prihvati kao podobnu.

Komisija predlaže da mentor na izradi doktorske disertacije bude prof. dr. Selmo Cikotić.

KOMISIJA
________________________________________

Prof. Dr. Selmo Cikotić, predsjednik

_______________________________________

Prof. Dr. Vlado Azinović,  član

_______________________________________

 Prof. Dr. Sead Turčalo, član

